
Att ta” I-Akkuza Nru. 19/2021

Ir-Repubblika ta® Malta
Vs
Adrian Piscopo

I1-Qorti,

Rat l-akkuzi migjuba mill-Avukat Generali fl-Att ta’l-Akkuza bin-numru
19 tal-2021 kontra Adrian Piscopo detentur tal-karta tal-identita” bin-numru
38595M:

Fl-Ewwel Kap, talli f Gunju tas-sena elfejn u dsatax (2019) gewwa Bahar i¢-

Caghaq, limiti tan-Naxxar, Malta u fi bnadi ohra f'"dawn il-Gzejjer b’diversi

atti maghmulin minnu, ukoll jekk fi zminijiet differenti, u li jiksru l-istess
dispozizzjoni tal-Ligi u li gew maghmul b’rizoluzzjoni wahda, ippartecipa
t'attivitajiet sesswali ma’ persuna taht is-sittax (16) il-sena u cioe” ma’ A,
minuri ta’ tlettax (13) il-sena.

Fit-Tieni Kap, talli f Gunju tas-sena elfejn u dsatax (2019) gewwa Bahar ic¢-
Caghag, limiti tan-Naxxar, Malta u fi bnadi ohra f'dawn il-Gzejjer, b’diversi
atti maghmulin minnu, ukoll jekk fi zminijiet differenti, u li jiksru l-istess
dispozizzjoni tal-Ligi u li gew maghmulin b’rizoluzzjoni wahda, ghamel jew
ipproduca jew ippermetta li jigi maghmul jew prodott xi materjal indicenti
jew ipproduca, qassam, xerred, importa, esporta, offra, biegh, issupplixxa,
ittrasmetta, ghamel disponibbli, akkwista ghalih innifsu jew ghal haddiehor,
jew wera dan il-materjal indicenti, 1i juri u jaghti stampa ¢ara ta” persuna taht
l-eta” u cioe” A.

Fit-Tielet Kap, talli f Gunju tas-sena elfejn u dsatax (2019) gewwa Bahar i¢-
Caghaq, limiti tan-Naxxar u fi bnadi ohra f'dawn il-Gzejjer, b’diversi atti
maghmulin minnu, ukoll jekk fi zminijiet differenti, u li jiksru l-istess
dispozizzjoni tal-Ligi u li gew maghmulin b’rizoluzzjoni wahda, akkwista,
xjentement akkwista access permezz ta’ teknologiji ta’ informazzjoni u
komunikazzjoni ghal, jew kellu fil-pussess tieghu xi materjal indic¢enti li juri
u jaghti stampa ta’ jew jirraprezenta persuna ta’ taht l-eta’, cioe A.

Fir-Raba” Kap, talli fis-sittax (16) ta’ Settembru tas-Sena Elfejn u Sbatax
(2017) u fix-xhur u s-snin ta” qabel f'diversi bnadi madwar Malta, ippartecipa
f'attivitajiet sesswali ma’ persuna ta’ taht I-eta” u ¢ioe” ma’ B, mwielda fis-
sittax ta” Settembru 2001.

Fil-Hames Kap, talli fis-sittax (16) ta’ Settembru tas-Sena Elfejn u Sbatax
(2017) u fix-xhur u s-snin ta” qabel f'diversi bnadi madwar Malta, ghamel jew
ipproduca jew ippermetta li jigi maghmul jew prodott xi materjal indicenti
jew ipproduca, qassam, xerred, importa, esporta, offra, biegh, issupplixxa,
ittrasmetta, ghamel disponibbli, akkwista ghalih innifsu jew ghal haddiehor,
jew wera dan il-materjal indi¢enti, li juri u jaghti stampa c¢ara ta” persuna taht
l-eta” u ¢ioe” B.

Fis-Sitt Kap, talli fis-sittax (16) ta” Settembru tas-Sena Elfejn u Sbatax (2017) u
fix-xhur u s-snin ta’” qabel f'diversi bnadi madwar Malta akkwista,
xjentament akkwista access permezz ta’ teknologiji ta’ nformazzjoni u
komunikazzjoni ghal, jew kellu fil-pussess tieghu, xi materjal indicenti li juri
u jaghti stampa ta’ jew jirraprezenta persuna ta’ taht l-eta” u cioe B.

Rat n-nota ta’l-eccezzjonijiet ta’l-akkuzat Adrian Piscopo prezentata fl-14
ta’ Jannar 2022 fejn e¢cepixxa:

“1. 1lli 1-procedura kollha tal-kumpilazzjoni hija nulla, u dan peress illi kif
jirrizulta minn l-atti processwali, senjatament Fol 19 tal-Process, is-
sustanza tax-xhieda suppost ittiechdet b'mezzi elettrono-manjetici kif
jipprovdi 1-Att Dwar ir-Registrazzjoni Elettro-Manjetci, u kif ukoll ordnat
1-Magistrat Dott. Audrey Demicoli, izda minkejja dan kollu, x-xhieda giet
xorta registrata b’'mezzi digitali;

2. Illi 1-Ewwel Kap t'Akkuza huwa null u dan peress illi l-akkuza ta’
partecipazzjoni sesswali ma’ minuri, ma ggorx il-piena ndikata minn I-
Avukat Generali u cioe dik bejn sitt (6) snin u erbghin (40) sena
prigunerija. Di piu, fil-parti tal-piena hemm ndikati artikoli ma ghandhom
x’jagsmu xejn ma’ 1-akkuza taht I-Ewwel Kap;

3. Illi I-parti narrativa taht I-Ewwel Kap ta” Akkuza hija nulla u dan peress
illi fiha hemm ndikati fatti li ma jirrizultawx mill-atti processwali,
senjatament il-kliem ‘nbuttalha u zammilha rasha l-isfel sabiex hija
ddahhal l-organu sesswali tieghu fhalgha’ liema kliem jistghu
jinfluwenza avversament lil min ser jiggudika;

4. Illi fl-umli fehma tad-difiza, ghandu jkun hemm I-isfilz tad-dokument
konsistenti f'mobile phone ezebit minn I-Spettur Joseph Busutill fil-
prezentata ossia fit-tlieta u ghoxrin (23) ta” Lulju, 2019, mmarkat bhala JBS,
u dan flimkien ma” dak kollu li gie estratt minn go fih minn I-espert Keith
Cutajar, u kwalunkwe referenza li tista ssir ghalih minn xi xhieda, u dan a
bazi tal-fatt illi hemm nuqqas ta” kontinwita ta” evidenza, stante illi minn
l-atti processwali minn imkien ma jirrizulta minghand min jew min fejn
gie elevat dan il-mobile phone. Di piu ma tressqget l1-ebda prova dwar min
huwa s-sid ta’” dan l-istess cellulari, lanqas forsi permezz ta service
providers li setghu jipproducu informazzjoni dwar fuq min hi registrata 1-
linja li kienet tintuza minn dan il-mobile phone;

5. 1lli in ogni caso, u minghajr pregudizzju ghal l-eccezzjoni enumerata 2,
din 1-Onorabbli Qorti ghandha tordna l-isfilz tal-Facebook chats kollha
estratti minn I-mobile phone (Dok JB8), u liema chats gew ezebiti minn I-
espert Keith Cutajar flimkien mar-rapport tieghu mmarkat bhala KC1 u
ezebit a Fol 34 et seq, u senjatament Appendici 1 a Fol 45 konsistenti f"pen
drive, u dan peress illi dawn ic-chats la gew konfermati minn min suppost
baghthom u anqas ma gie indikat bhala xhud rapprezentant ta” Facebook
li jista jikkonferma l-identita tal-persuna li qedha suppost tippartcepia

t'dawn ic-chats. Illi allura l-prosekuzzjoni nagset milli tressaq prova shiha,
senjatament anke dwar il-veracita ta” dawn l-istess ic-chats;

6. Minghajr Pregudizzju ghall-eccezzjoni enumerata 2, id-Difiza
tisottometti li din 1-Onorabbli Qorti ghandha tordna l-isfilz tar-ritratti
ezebiti minn l-espert Keith Cutajar u li gew estratti mill-pen drive (Fol 45),
u stampanti minn l-istess espert (prezentati a Fol 253 - 619) u dan peress
illi la tqabbad espert tekniku sabiex jidentifika l-persuna li jidher fir-
ritratti, u wisq anqas intwerew lix-xhieda li allegatament jidhru fir-ritratti,
u ergo ma hemmx anqgas prova ta min hi I-persuna li allegatament tidher
t'dawn ir-ritratti, u jekk hijiex persuni minuri jew le;

7. llli fl-umli fehma tad-difiza, ghandu jkun hemm ukoll l-isfilz tad-
Dokument ezebit bhala KA1 prezentat mix-xhud Kurt Abela, a Fol 178 tal-
process, u dan peress illi minn imkien ma jirrizulta 1-vera idenitita ta” 1-
awtur tieghu, u cioe tal-persuna li kienet ged taghmel uzu mis-servizz
kellimni.com, fl-liema chat il-persuna hija biss indikata bhala service user
bin-nickname ‘imkissra’. Dan qed jigi sottomess in vista tal-fatt illi
minkejja illi A tixhed li hija ghamlet uzu minn dan is-servizz, hija la
ssemmi d-data meta u anqas tikonferma jekk kenitx qed taghmel uzu
minn xi nickname. Illi di piu, minkejja illi fuq il-print out ta’ din il-
konverzazzjoni online, hemm ndikat I[P Address, il-Prosekuzzjoni nagset
milli ggib il-prova ta” minn fejn originat din l-istess chat;

audioviz) u kwalunkwe referenza li setghet saret ghalihom mix-xhieda
kemm b'mod dirett u kemm indirett, u dan peress illi minkejja illi 1-
akkuzat inghata d-dritt li jikkonsulta u jkollu l-prezenza tal-avukat waqt
it-tehid tal-istqarrija, minn l-istess atti, minn imkien ma jirrizulta illi gie
spjegat lilu l-portata ta’ dan iljedd tant importanti, l-aktar meta wiehed
jikkunsidra il-gravita tar-reati li l-akkuzat kien qed jigi suspettat li seta
wettaq u l-pieni gravuzi li dawn igorru maghhom.”

Rat is-sentenza tal-Qorti Kriminali tat-3 ta” Mejju 2022, li permezz taghha

l-eccezzjonijiet kollha sollevati mill-akkuzat kienu michuda.

Rat ir-rikors ta’l-appell mressaq mill-akkuzat Adrian Piscopo fid-09 ta’
Mejju 2022 1li permezz tieghu talab lil din il-Qorti tirriforma s-sentenza

appellata billi filwaqt li tikkonfermaha f'dik il-parti fejn il-Qorti cahhdet 1-

ewwel u it-tieni eccezzjonijiet sollevati mill-akkuzat, tirrevokaha fil-bqija u
¢ioe” fejn cahhdet il-kumplament tal-e¢cezzjonijiet sollevati mill-akkuzat u
¢ioe” l-eccezzjonijiet enumerati tlieta (3), erbgha (4), hamsa (5), sitta (6),

sebgha (7) u tmienja (8) u dan billi tilga” tali ec¢ezzjonijiet.

Rat ir-risposta tal-Avukat Generali pprezentata fit-30 ta’ Mejju 2022 fejn
issottometta illi I-appell tal-akkuzat Adrian Piscopo ghandu jigi mi¢hud.

Rat l-atti u d-dokumenti kollha, inkluz l-atti tal-kumpilazzjoni.

Semghet trattazzjoni.

Ikkunsidrat:

LIl fl-appell minnu ntentat l-akkuzat Adrian Piscopo jikkritika is-sentenza
tal-Qorti Kriminali fejn din cahdet it-tielet sat-tmien ecc¢ezzjonijiet minnu
sollevati fejn kien eccepiet in-nullita” tal-att ta’akkuza u I-inammissibilita” ta’
xi evidenza kkumpilata u ¢ioe” tad-Dokument JBS8, konsistenti f'mobile phone
u l-estrazzjonijiet kollha li saru mill-istess dokument mill-esperti tal-qorti,
tad-Dokument KA1, billi l-awtur tad-dokument mhux maghruf, u ukoll tal-
istqarrijiet minnu rilaxxati lill-investigaturi, ezebiti u mmarkati bhala

Dokumenti JB4 u JB5.

2. I1lli fl-ewwel aggravju minnu ventilat, l-appellant jilmenta illi 1-Qorti
Kriminali ghamlet apprezzament zbaljat tal-argumenti minnu migjuba ‘il
quddiem marbuta mat-tielet e¢cezzjoni fejn il-Qorti injorat jew skartat ghal

kollox il-linja difenzjonali tieghu.

3. I1li fit-tielet eccezzjoni l-appellent iqanqal il-pregudizzjali tan-nullita’ ta” 1-
Ewwel Kap ta’l-Att t* Akkuza billi jikkontendi illi fil-parti narrattiva tieghu
hemm fatti riportati mill-Avukat Generali li ma jirrizultawx mill-evidenza
kkumpilata. B'mod specifiku jirreferi ghal frazi adoperata mill-Avukat
Generali fil-parti narrattiva, fejn warajha fil-parti akkuzatorja l-appellant kien
mixli bir-reat tal-partecipazzjoni f'attivita’ sesswali ma” persuna ta’ taht l-eta’,
fejn inghad hekk:

“(l-akkuzat) ... nbuttalha u zammilha rasha ‘l isfel sabiex hija ddahhal I-
organu sesswali tieghu f’ halqha.”

Dawn il-kliem fil-fehma tal-appellant jistghu jinfluwenzaw avversament lil
gurati u ghalhekk jinfluwixxu fuq id-dec¢izjoni libera taghhom
b’dramatizazzjoni esagerata tal-fatti li huma bbazati fuq kongetturi u
invenzjonijiet immirati biss biex joholqu impressjoni fuq il-gurija popolari.
Jikkontendi illi 1-fatti dikjarati mill-Avukat Generali fil-parti narrattiva ta’l-
Att t' Akkuza iridu jigu mfassal in konformita” ma’ dak 1li jiddisponi -
artikolu 589 tal-Kodic¢i Kriminali. Jitlob sussidjarjament f'dan l-aggraviju illi
jekk il-Qorti ma jirrizultalha ebda nullita’, ghandha tordna l-isfilz tal-frazi
oggezzjonabbli li, fil-fehma tieghu, mhijiex imsejsa fuq ebda prova fl-atti

kumpilatorji.

4. i I-Avukat Generali jilqa’ ghal dan l-aggravju billi jsostni illi I-fatti li
jemergu mill-frazi li l-appellant ged isib l-oggezzjoni ghaliha u li fugha
qieghed jibbaza l-e¢¢ezzjoni ta” nullita’, johorgu mix-xhieda tal-vittma stess u
ghalhekk ¢ertament ma humiex frott ta” xi kongettura. Illi fuq kollox il-fatti
minnu dikjarati fil-parti narrattiva tal-Akkuza ma jikkostitwixxu ebda prova
til-guri u dan kif jigi kemm il-darba spjegat lil gurati qabel ma jghaddu ghad-

deliberazzjoni finali.

5. Illi I-Qorti Kriminali ddecidiet hekk dwar din l-e¢¢ezzjoni:

“Dan il-kliem citat supra u cioe’ li ‘nbuttalha u zammilha rasha l-isfel
sabiex hija ddahhal l-organu sesswali tieghu f’halgha’ li jinsab fin-
narrattiva tal-Avukat Generali ma jammontax ghal-prova tal-fatti. Dan
kif diga’ gie ritenut, ghandu jigi spjegat mill-imhallef togat fil-guri,
qabel il-gurati jidhlu biex jiddeliberaw. Ghal dawn ir-ragunijiet ma
tirrizulta 1-ebda nullita” fl-Ewwel Kap tal-Akkuza u ghalhekk it-tielet
eccezzjoni qeghda tigi respinta.”

6. Illi 1-Qorti ezaminat l-atti kumpilatorji bil-ghan 1i jigi indirizzat dan I-
ilment imressaq ‘il quddiem mill-appellant, u ezaminat b'mod specjali ix-
xiehda tal-allegata vittma A meta hija taghti detallji dwar l-inkontru sesswali
li sehh bejnha u bejn l-appellant gewwa Bahar i¢-Caghaq u gabblet l-istess
ma’ dak rakkontat mill-Avukat Generali fil-parti narrattiva u li dwaru I-

appellant ged isib oggezzjoni.l

7. Illi minn dan l-ezami tax-xiehda tal-minuri, ma jirrizultax illi 1-Avukat
Generali holoq xi xenarju, fil-parti narrattiva ghat-Tielet Kap ta’l-Att ta’l-
Akkuza, li mhuwiex imsejjes b’'mod generali fuq l-evidenza ikkumpilata. Fil-
fatt dan l-incident huwa riflessjoni, fi kliem Il-Avukat Generali, ta’ dak
rakkontat mill-minuri, anke jekk mhux fi kliemha preciz. Issa jekk il-kliem
specifiku adoperat mill-Avukat Generali jista’ jaghti lok ghal
interpretazzjoni certament ma jistax irendi I-Att ta’'l-Akkuza nulla billi I-fatti
narrati ma jikkostitwixxu ebda prova kif tajjeb irrimarkat il-Qorti Kriminali

fis-sentenza taghha.

8. Illi l-gurisprudenza in materja hija kopjuza. Dak 1li ghandha tara 1-Qorti
meta tigi biex tqies eccezzjoni bhal din ventilata mill-appellant huwa li jkun
hemm rispett u osservanza mill-Avukat Generali ta’” dak li jiddisponi I-
artikolu 589 tal-Kodi¢i Kriminali. Certament jekk l-Avukat Generali setax

ghazel kelma minflok ohra sabiex jirrakkonta il-fatti li minnhom imbaghad

! Ara xiehda ta’ A a fol 53 tal-atti kumpilatorji.

silet ir-reat addebitat lil persuna akkuzata, ma jwassalx ghal xi nullita” ta'l-
Att ta’l-Akkuza billi I-fatti li jwasslu lil gurati ghal gudizzju taghhom huma
dawk biss li jemergu mill-provi mismugha waqt il-guri u zgur mhux fuq dak
rakkontat mill-Avukat Generali, kif dejjem jigu ripetutament imwissija il-
gurati mill-Imhallef togat fl-indirizz tieghu. Fuq kollox l-appellant ser jkun
assistit waqt i¢-celebrazzjoni tal-guri minn avukat sabiex b’hekk huwa jkun
jista” jilga" ghal provi tal-Prosekuzzjoni billi jressaq il-provi huwa stess u
jaghmel dawk il-kontro-ezamijiet lix-xhieda tal-Prosekuzzjoni fejn jidhirlu
xieraq u opportun.

“]1-Avukat Generali jista’ jibbaza l-att ta’ l-akkuza fuq provi li ma
ngibux fil-kumpilazzjoni. Dan ma jgibx ghan-nullita® ta’ l-att ta” I-
akkuza (jew kap ta’ l-att ta’ 1-akkuza) stante ukoll dak li jipprovdi I-
artikolu 435 tal-Kodici Kriminali. Fl-istadju ta’ l-eccezzjonijiet
preliminari 1-Qorti Kriminali ma taghmilx apprezzament tal-provi
kollha migjuba fil-kors tal-kumpilazzjoni biex tara jekk prova
partikolari tirrizultax sodisfacentement jew le; din hija haga merament
ta’ prova messa ultimament f'idejn min irid jiddeciedi dwar il-provi.2”

9. I1li allura I-gurija popolari ser tghaddi gudizzju fuq il-provi li ser jingiebu
quddiemha u mhux fuq il-parti narrativa tal-att ta’l-akkuza, 1i, kif diga’
inghad supra, hija radikata minn dak li jirrizulta mill-atti processwali. Fuq
kollox, jerga” inghad, il-fatti narrati jirriflettu dak rakkontat mill-minuri fix-
xiehda taghha fil-kumpilazzjoni, anke jekk mhux fil-kliem preciz taghha,
liema xhud ser tinstema’ mill-gdid fil-guri sabiex il-gurati jkunu jistghu
jaghmlu l-apprezzament taghhom bir-regoli u I-linji gwida imfassal fil-Kodici
Kriminali u kif ser jigu diretti li jaghmlu mill-Imhallef togat. Ghal dawn il-

motivi l-ewwel aggravju ged ikun michud.

10. L-appellant jikkritika wkoll is-sentenza appellata meta din cahdet ir-raba’

ec¢¢ezzjoni minnu ventilata, fit-tieni aggravju imressaq minnu fir-rikors tal-

2 App.Krim Sup — 13/05/1998 Ir-Repubblika ta’ Malta vs Charles Steven Muscat

appell, b’ilment simili ghal dak ventilata fl-ewwel aggravju illi 1-Qorti
Kriminali ma apprezzatx bi shih l-argumenti migjuba ‘il quddiem mid-difiza.
L-appellant jitlob l-isfilz tad-Dokument JB8 ezebit mill-iSpettur Joseph
Busuttil, li kien l-uffi¢jal investigattiv u prosekutur, flimkien mal-estrazzjoni
mahruga minn dan id-dokument mill-espert Keith Cutajar u kwalunkwe
referenza li setghat saret ghal dan id-dokument minn xi xhud. Isejjes dan I-
ilment fuq in-nuqqas ta’ kontinwita’ tal-evidenza stante illi fil-fehma tieghu
mill-atti kumpilatorji ma jirrizultax minn fejn kien elevat dan i¢-¢ellulari u lil
min jappartjeni. Lanqgas jitressqu biex jixhdu xi provdituri tas-servizz sabiex
jikkonfermaw fuq min hija registrata il-linja li kienet tintuza fuq dan ic-

cellulari.

11. L-Avukat Generali jirribatti illi ma tezisti ebda ksur fil-katina tal-evidenza
billi I-Ispettur Joseph Busuttil jispjega minn fejn kien elevat id-Dokument
JB8. Illi di piu’ jishaq illi tali difett fil-konservazzjoni tal-evidenza u I-
kontinwita’ tal-istess ma tirrendihiex inammissibli, izda tista’ tattakka biss il-
valur probatorju taghha, liema kwistjoni ghandha tigi rimessa unikament lill-
imhallfin tal-fatt, u dan mill-provi li jingabru fil-kors tac¢-celebrazzjoni tal-

guri.

12. Illi 1-Qorti Kriminali iddecidiet hekk fuq ir-raba’, il-hames u is-sitt
ec¢cezzjonijiet billi dawn huma intrinsikament marbuta flimkien u msejsa fuq
l-istess prova, u dan wara li ¢¢itat il-gurisprudenza in materja:

“A skans ta’ hafna repetizzjoni, din il-Qorti ma tistax tisfilza id-
dokumenti hekk indikati mill-akkuzat ghaliex m’hemmx kontinwita’
t'evidenza jew ghax ic-chats ma gewx ikkonfermati minn min suppost
baghthom. Ghaldagqstant din il-Qorti qedgha tichad ir-raba, hames u sitt
eccezzjonijiet preliminari tal-akkuzat.”

13. Illi 1-Qorti minghajr tlaqliq tghid illi I-Avukat Generali ghandu ragun fis-

sottomissjonijiet minnu maghmula marbuta ma” dan l-aggravju. Illi prova

konsistenti f'dokument jew oggett titqies li hija prova b’sahhitha meta jkun
jista” jigi stabbilit l-iter kollu li segwiet dik il-prova mill-mument li tkun
elevata mill-investigaturi, sal-mument li ssib ruhha fil-qorti. Jekk dan l-iter
b’xi mod jinkiser, u min iressaq ‘il quddiem dik il-prova ma jistax jaghti
spjegazzjoni dwar f'idejn min ghaddiet dik l-evidenza pass wara pass, allura
din titlef is-sahha taghha bhala prova attendibbli billi tista” tkun soggetta
ghal kontaminazzjoni. Tali prova, b’dagshekk, ma hijiex wahda
inammissibbli, li jfisser li hemm xi disposizzjoni tal-ligi li timpedieha milli
tingieb ‘il quddiem fil-qorti. Illi allura, kif tajjeb jikkontendi I-Avukat
Generali, u kif dejjem ritenut fil-gurisprudenza in materja, u li 1-Qorti
Kriminali ticcita b’approvazzjoni fis-sentenza appellata, hemm distinzjoni
bejn l-ammissibilita” o meno ta” prova u l-valur probatorju ta’l-istess billi
prova tista’ tkun ammissibbli izda nieqsa mis-sahha li jrendieha prova siewja

fil-process gudizzjarju.

14. 1lli minn ezami tal-atti kumpilatorji jirrizulta illi d-Dokument ezebit u
immarkat bhala “JB8” jikkonsisti f'mobile phone tad-ditta Samsung. Dan it-
telefon jigi ezebit mill-uffi¢cjal prosekutur u investigatur fl-ewwel seduta
quddiem il-Qorti Istruttorja meta l-appellant jitressaq bl-arrest u wara jigi
mghoddi lill-espert tal-informatika nominat mill-Qorti, Keith Cutajar, sabiex
jaghmel analizZi u estrazzjonijiet minnu konsistenti fost ohrajn f'whatsapp chats
bin-numru 99286737, profil tal-facebook fuq isem Adrian Piscopo u profil tal-
facebook falz bl-isem Mark Borg, b’diversi keyword searches fuq din id-data
estratta bl-isem A u B. Ir-rapport ta’l-espert huwa immarkat bhala Dokument
KC1, bl-estrazzjonijiet jkunu ezebiti f'pen drive annessa mar-rapport minn
liema USB imbaghad jigu estratti stills ta’ filmati u ritratti fejn allegatament
jidhru dawn il-minuri, liema ritratti jiffurmaw parti minn rapport separat li
jinsab fit-tieni volum tal-atti kumpilatorji. Issa huwa minnu, kif tikkontendi

d-difiza, illi fil-kors tax-xiehda tieghu quddiem I-Istruttur, l-Ispettur Joseph



(\Verzjoni bid-divjett)

Busuttil ma jindikax minn fejn eleva id-Dokument JB8, izda jindika illi huwa
irnexxielu ja¢cessa l-kontenut ta’l-istess billi anke isemmi il-pagni tal-Facebook
li huwa investiga l-kontenut taghhom fejn gie stabbilit minnu illi I-appellant
kellu zewg profili fuq is-sit socjali tal-Facebook, b’'wiehed minnhom ikun
irregistrat f'isem falz, tant illi fl-interrogatorju huwa jistagsi lill-appellant
dwarhom. Dan kollu imbaghad huwa ikkonfermat fir-rapport ipprezentat
mill-espert Keith Cutajar. Dan maghdud, madanakolluy, il-katina tal-evidenza
trid tigi stabbilita fil-kors tac-celebrazzjoni tal-guri meta l-Ispettur Joseph
Busuttil jiehu l-pedana tax-xiehda. Issa jekk din il-prova ma ssirx allura
jispetta lill-Imhallef togat fl-indirizz finali illi jiggwida lil gurati dwar is-
sahha probatorju o meno ta” din il-prova u ta” kull estrazzjoni li saret minn
dan id-dokument mill-espert Cutajar. Gie dec¢iz:

“Fl-istadju preliminari, dak li 1-Qorti Kriminali ghandha tiddeciedi fit-
termini ta' l-artikolu 438 tal-Kodici Kriminali hija l1-ammissibilita” ta'
prova bhala kontrapposta ghar-rilevanza ta' l-istess prova, b'dan li
indipendentement mill-fatt li sussegwentement l-istess prova tista' tigi
regolata jew addirittura eskluza bhala irrilevanti fl-istadju tas-smigh
tal-provi, l-istess m'ghandhiex tigi preventivament u aprioristikament
eskluza jekk tista' tirrizulta rilevanti ghall- 'facts in issue"3.

15. Kwindi billi din il-prova maghmula permezz ta’ dan id-dokument hija
ferm rilevanti ghal kaz, u billi f'dan l-istadju ma hemm xejn skont il-ligi li
jeskludi il-producibbilita” taghha bhala evidenza in atti, il-Qorti ma tistax
tordna, a priori qabel is-smigh tal-provi, l-isfilz taghha unikament ghaliex
ghad jrid jkun determinat il-valur probatorju ta’l-istess. Ghal dawn il-motivi

ghalhekk dan l-aggravju ukoll gqed jkun mi¢hud.

16. 11li t-tielet u r-raba’ aggravji huma marbuta mal-estrazzjonijiet li l-espert
tal-informatika Keith Cutajar johrog mid-Dokument JB8, u c¢ioe” mill-mobile

phone li allegatament jappartjeni lill-appellant u ghalhekk dawn l-aggravji

% App.Sup. Ir-Repubblika ta’ Malta vs Ibrahim Elhamshi Elghaoud et. deciza 09/01/2003

huma msejsa fuq l-istess ilment ventilat fl-aggravju precedenti. Illi I-appellant
jikkontendi illi fil-kumpilazzjoni tal-provi ma tressqitx l-evidenza li tista’
twassal biex jigi stabbilit l-identita” tal-persuni li kienu ged jitkellmu ma’
xulxin fil-facebook chats estratti mid-Dokument JB8 u li allegatament kienu
jidhru fuq il-profil tal-appellant u ta” persuna ohra bl-isem ta” Mark Borg, li 1-
espert jikkonkludi huwa profil b’isem falz. Jikkontendi ghalhekk illi tonqos
il-prova illi dawn il-konversazzjonijiet sehhew bejnu u bejn il-minuri. Kif
jilmenta ukoll fir-raba aggravju illi ghandhom jigu iddikjarati inammissibbli
ir-ritratti jew ahjar stills estratti mill-espert mill-imsemmi Dokument JB8
ezebiti fi-tieni volum tal-atti kumpilatorji, billi l-identita” tat-tfajliet li jidhru
f'"dawn ir-ritratti qatt ma kienet stabbilita waqt il-kumpilazzjoni. Jilmenta illi
l-Prosekuzzjoni naqqgset milli tressaq bhala xhieda lil rapprezentant tas-sit
socjali tal-facebook sabiex jikkonferma lil min jappartjenu il-profili estratti
mid-Dokument JB8 u rapprezentanti tal-provdituri tas-servizz biex
jikkonferma x’linji tat-telefon kellu rregistrati fuq ismu l-appellant, kif lanqas
jitgqabbad espert sabiex jidentifika l-persuni li jidhru fir-ritratti u lanqas jigi
ikkonfermat mix-xiehda tal-minuri illi huma ippartecipaw f'dawn ic-chats

jew inkella li kienu huma li jidhru fir-ritratti ezebiti.

17. L-Avukat Generali jilqa’ ghal dawn l-aggraviji bl-istess argument minnu
migjub ‘il quddiem in konnessjoni mat-tieni aggravju. Jishaq illi fl-atti hemm
prova shiha u sodisfacenti illi kemm il-face-book chats kif ukoll ir-ritratti
estratti mill-espert Keith Cutajar jappartjenu lill-appellant billi dawn gew

mahruga mic-cellulari tieghu ezebit mill-Ispettur Joseph Busuttil fl-atti.

18. Illi ghal dawn l-aggraviji japplikaw l-istess konsiderazzjonijiet maghmula
mill-Qorti ghall-aggravju precedenti u dan ghaliex kif jindika l-appellant
stess fir-rikors tal-appell, din hija kwistjoni ta” prova li ghad trid issir fil-kors

tac-celebrazzjoni tal-guri u mhux kwistjoni dwar l-inammissibbilita” taghha,

kif inghad. Hija 1-Prosekuzzjoni li trid tasal biex tipprova, u dan lil hinn minn
kull dubbju dettat mir-raguni, illi it-telefon ¢ellulari ezebit bhala Dokument
JB8 jappartjeni lill-appellant, u li I-kontenut kollu estratt minn dan i¢-cellulari
huwa rizultat ta” hidma diretta tal-appellant. Jispetta ukoll lil Prosekuzzjoni
tipprova illi l-katina tal-evidenza ma gietx miksura u li allura il-prova bl-
ebda mod ma setghat tigi kontaminata. Jekk din il-prova ma ssirx allura,
jerga jinghad, l-evidenza tkun dghajfa u jkun perikoluz illi min hu imsejjah
biex jiggudika jistrieh unikament fugha sabiex jasal ghal gudizzju finali. Din
il-prova indiretta jew c¢irkostanzjali hija holqa fil-katina tal-evidenza, u allura,
flimkien mal-provi kollha, trid tipponta f’direzzjoni wahda sabiex twassal
ghal dikjarazzjoni ta’ reita’. Jekk jinholoq dubbju dwar il-provenjenza ta’l-
istess u dwar il-kontenut taghha, allura trid titwarrab. Dan jista” ssir biss fl-
istadju tal-gbir tal-provi u allura wagqt il-guri, u mhux f'dan l-istadju minn
din il-Qorti li m’ghandhiex is-setgha taghmel evalwazzjoni tal-provi. Illi
finalment is-sentenza c¢¢itata mill-appellant fir-rikors tal-appell tieghu u li
fugha ged isejjes dawn l-aggravji ma tapplikax ghal kaz in dizamina billi
t'dak il-kaz il-guri kien gie i¢¢elebrat bil-persuna akkuzat tinstab hatja tar-
reati lilha addebitati u allura fejn f'dak I-istadju s-smigh tal-provi kien
maghluq b'mod definittiv. L-ezercizzju ta’ kontroll fuq il-provenjenza u
awtenticita’ tal-prova ghad trid issir f'dan il-kaz, fil-kors ta¢-celebrazzjoni tal-
guri, bil-gudizzju dwar il-valur probatorju taghha ghandu jithalla unikament
t'idejn il-gurati, u allura l-argument li jressaq l-appellant f'dawn iz-zewg
aggravji jista” jkun validu biss wara li jigi iccelebrat il-guri u mhux qabel.

Ghal dawn il-motivi it-tielet u ir-raba” aggraviji qed ikunu michuda.

19. 1lli fil-hames aggravju l-appellant jerga” iressaq l-istess ilment dwar
nuqqas ta” apprezzament li ghamlet il-Qorti Kriminali tal-argumenti minnu
imgajjma in prim’istanza. Irid jinghad illi minn ezami tal-aggravji kollha li

kellhom bhala bazi dan l-ilment komuni, ma jidhirx illi f'dan l-istadju ta’

revizjoni l-appellant ressaq xi linja difensjonali differenti minn dik imressqa
quddiem il-Qorti Kriminali bl-argumenti li jindika fir-rikors tal-appell tieghu
jigu indirizzati kollha fis-sentenza appellata. Ma jindikax allura liema kienu
dawk l-argumenti 1i 1-Ewwel Qorti ghazlet li tinjora jew li tiskarthom,
b’implikazzjoni donnu illi dik il-Qorti ghamlet dan volutament biex ma
taghtix widen ghad-difiza tieghu. Illi allura billi I-appellant ma jressaq ebda
kritika “gdida” u jirrepeti dak sottomess quddiem il-Qorti Kriminali, bis-
sentenza appellata tindirizza dawn l-ilmenti minghajr ma tinjora jew tiskarta
xejn, din il-Qorti, issa fi stadju ta’ revizjoni trid tara biss jekk fil-
konsiderazzjonijiet taghha 1-Qorti Kriminali setatx errat fl-applikazzjoni tal-

ligi u gurisprudenza in materja.

20. Illi jinghad minnufih illi 1-Qorti ma tista” issib xejn xti¢ccensura fis-
sentenza appellata anke fir-rigward ta” dan il-hames aggravju li jikkoncerna
id-decizjoni marbuta mas-seba’ e¢cezzjoni ventilata mill-appellant. F'din I-
ec¢cezzjoni l-appellant jitlob l-isfilz tad-Dokument KA1, ezebit mix-xhud Kurt
Abela konsistenti f'chat log mahruga mis-sit kellimni.com fejn ix-xhud Kurt
Abela jikkonversa ma’ persuna anonima li taghmel uzu mis-servizz bl-isem
“imkissra”. Jikkontendi l-appellant fl-ilment tieghu illi ghalkemm il-minuri A
tikkonferma li ghamlet uzu minn dan is-servizz, imkien ma tindika id-data u
l-hin meta sar dan l-uzu kif langas tikkonferma liema isem uzat f'dawn il-
konversazzjonijiet elettronici. Jishaq illi 1-prosekuzzjoni lanqas ma tressaq
prova dwar lil min jappartjeni 1-IP address li jidher fuq dan id-dokument,
konsistenti f'print out ta” din ic-chat bejn ix-xhud Abela u persuna ohra bl-
isem “imkissra” biex b’hekk hija nieqsa il-prova dwar l-awtenticita’ tad-
dokument kif ukoll tal-veracita’ tal-kontenut tieghu u dwar l-awtur ta’l-
istess. Jikkontendi allura illi galdarba il-valur probatorju huwa de minimis,

ghandu jkun hemm l-isfilz tad-Dokument KA1.

21. Illi 1-Qorti Kriminali ddec¢idiet hekk dwar din l-e¢¢ezzjoni:

“Fis-seba’” eccezzjoni tal-akkuzat qed jintalab ukoll l-isfilz tad-
Dokument ezebit bhala KA1 prezentat mix-xhud Kurt Abela, a fol 178
tal-process, u dan peress illi minn imkien ma jirrizulta l-vera idenitita
ta” l-awtur tieghu w minkejja illi fuq il-print out ta” din il-
konverzazzjoni online, hemm ndikat IP Address, il-Prosekuzzjoni
naqset milli ggib il-prova ta” minn fejn originat din l-istess chat. F'dan
ir-rigward il-Qorti sejra terga’ tenfasizza illi dan il-punt hekk sollevat
jirrigwardja l-valur probatorju u mhux l-ammissibilta’” ta” dokument.
Prova tista’” tkun ammissibbli u allura m’ghandhiex tigi sfilzata izda
minghajr valur probatorju, kif diga” gie spjegat bhal per ezempju meta
dokument ma jigix awtentikat. Decizjoni jekk il-prosekuzzjoni ma
gabitx il-quddiem l-ahjar prova, kif obbligata taghmel skond il-ligi
mhux ser tittieched issa izda fic-celebrazzjoni tal-guri u sta ghall-
Imhallef togat li jispjega lil gurati dwar l-evidenza li tkun ingabet
quddiemhom qabel dawn jidhlu jiddeliberaw. Ghalhekk, anke
b’referenza ghal gurisprudenza sucitata, din l-eccezzjoni wkoll qeghda
tigi michuda.”

22. Illi 1-Qorti f'dan l-istadju tal-proceduri ¢ertament ma hijiex imsejha biex
tiddeciedi dwar l-estent tal-valur probatorju tal-evidenza, kif donnu qged
jistedinha taghmel l-appellant. Din id-de¢izjoni ghandha issir unikament fil-
kors tac¢-celebrazzjoni tal-guri b’din l-evidenza allura ma tistax tigi skartata
meta l-provi ghadhom jridu jinstemghu. I1li I-iskop tal-kumpilazzjoni hija dik
tal-preservazzjoni tal-provi u tal-istruzzjoni tal-atti sabiex wkoll il-persuna
akkuzata tkun taf preventivement f’hix tikkonsisti l-evidenza li ghandha
f'idejha il-Prosekuzzjoni u li fugha qed isejjes il-kaz taghha. Certament ma
huwiex l-iskop tal-Istruttorja u lanqas is-setgha tal-Qorti f'dan l-istadju li
tissostitwixxi s-setgha mhollija unikament lil gurija li taghmel 1-evalwazzjoni
tal-provi. Illi allura huwa biss fi stadju tac¢-celebrazzjoni tal-guri illi il-prova
dwar l-awtenti¢ita” u l-veracita tad-dokument tista’ ssir u dan meta kemm
Kurt Abela kif wukoll il-minuri, it-tnejn indikati bhala xhieda tal-
Prosekuzzjoni, fil-Lista tax-Xhieda annessa mal-Att ta’l-Akkuza, ser jiehdu il-

pedana sabiex jirrakkontaw il-fatti minnhom maghrufa.



(\Verzjoni bid-divjett)

23. Illi minghajr ma tinoltra ruhha f'xi evalwazzjoni tal-provi, minn ezami
tal-atti kumpilatorji, jirrizulta illi fil-kors tax-xiehda taghha il-minuri A
tikkonferma li ghamlet uzu mill-helpline kellimni.com u ghalkemm ma tghidx
li uzat l-isem “imkissra”, madanakollu tikkonferma s-sustanza tal-
konversazzjoni li saret u il-mottiv li wassalha sabiex taghmel uzu minn dan
is-servizz. Imbaghad ix-xhud Kurt Abela, 1li jezebixxi dan id-dokument
konsistenti f'printout ta” din il-konversazzjoni, jikkonferma il-kontenut ta’l-
istess u jixhed dwar kif wasal biex jistabbilixxi l-identita” tal-persuna li kienet
ged tkellmu taht l-isem “imkissra”. Iktar ‘il quddiem fl-istess konversazzjoni

til-fatt il-minuri tindika 1il Abela isimha proprju®.

24. Dan ifisser illi I-appellant issa ghandu f’idejh il-provi kkumpilati li abbazi
tal-istess il-Prosekuzzjoni ser tistrieh biex tressaq il-kaz taghha. Kwindi huwa
t'posizzjoni 1li jiddefendi ruhu ghall-akkuzi lilu addebitati, b’dan
madanakollu illi dawn il-provi issa jridu jitressqu fil-kors tal-guri fejn huwa
ser ikollu I-opportunita’ li jipprova ixejjen din l-evidenza. Zgur mhux forsi,
izda illi la din il-Qorti, u lanqas il-Qorti Kriminali, ma tista’ f'"dan l-istadju
twarrab ebda evidenza li hija rilevanti ghal kaz unikament ghaliex fil-fehma
tal-appellant din tista” tkun wahda dghajfa. Ghal dawn il-motivi anke dan I-

aggravju ged jkun mic¢hud.

25. Jifdal biex ikun trattat l-ahhar aggravju ventilat mill-appellant marbut
mat-tmien eccezzjoni preliminari li huwa jressaq, f'liema ec¢cezzjoni huwa
jitlob l-isfilz taz-zewg stqarrijiet minnu rilaxxati mal-arrest tieghu ezebiti in
atti bhala Dokumenti JB4 u JB5 u ta’ kwalunkwe referenza li setghat saret
minn xi xhud ghal dawn l-istqarrijiet. Jishaq l-appellant, illi ghalkemm huwa

inghata d-drittijiet tieghu skont il-ligi u c¢ioe” 1i jikkonsulta ma” avukat u li

4 Fol.184 tal-atti

jkollu avukat prezenti mieghu wagqt it-tehid ta” l-istqarrijiet, madanakollu

jilmenta illi ma giex spjegat lilu I-portata ta” dan il-jedd tant importanti.

26. Illi l-appellant jirrilaxxa l-ewwel stqarrija tieghu nhar it-22 ta” Lulju 2019,
liema stqarrija hija ezebita bhala Dokument JB4. Dak in-nhar stess, aktar tard,
ittehditlu it-tieni stqarrija b’'mod awdjo-viziv, liema stqarrija hija traskritta u
ezebita in atti a fol. 110 et seq tal-atti kumpilatorji. Din l-istqarrija hija ezebita
bhala Dokument JB5. L-ilment tal-appellant mhuwiex dagstant illi huwa ma
inghatax il-jeddijiet tieghu skont il-ligi, jew inkella li l-istqarrija tieghu hija
b’xi mod ivvizjata, izda gieghed jitlob l-isfilz ta” dawn l-istqarrijiet unikament
ghaliex jidhirlu illi l-investigaturi kellhom jispjegaw aktar fid-dettall u
jfehmuh sew l-portata ta” dan il-jedd, fid-dawl tal-akkuzi serji li seta” jkun

qieghed jiffaccja.

27. Illi 1-Avukat Generali jargumenta illi minn imkien mill-atti ma jirrizulta
illi I-appellant ma kienx ged jifhem it-twissija li nghatatlu qabel ma rrilaxxa I-
istqarrijiet tieghu. Jishaq anzi illi kif jirrizulta mill-istqarrija stess, Dokument
JB4, d-drittijiet tal-appellant gew lilu imfissra b’'mod ¢ar, b’konferma minn
naha tieghu li huwa kien ged jithem il-portata ta’ dan iljedd. L-appellant
ukoll jiffirma dikjarazzjoni f'dan is-sens li hija ezebita in atti bhala Dokument

JB3.

28. I11i 1-Qorti Kriminali iddecc¢idiet is-segwenti dwar din I-e¢¢ezzjoni:

“Din il-Qorti fliet din it-tielet skeda tal-Kapitolu 164 tal-Ligijiet ta’
Malta li qeghda ssir referenza ghaliha supra, u ma jirrizulta minn
imkien li l-pulizija jridu jishqu dwar l-importanza tad-dritt tal-avukat
qabel u waqt l-interrogazzjoni. Il-Qorti taf li dan hu dritt importanti
hafna, madankollu bid-dovut rispett, il-pulizija mhux mistennija li
jishqu fuq l-importanza ta’ l-istess dritt kif inhi I-ligi illum ghalkemm
ikun rakomandabbli li ikun hemm amenda fil-ligi fejn tesigi li 1-pulizja
jew ufficcjal investigattiv iehor jinforma lis-suspettat bl-importanza ta’
tali dritt u dan sabiex l-effett ta’ tali assistenza tkun aktar protetta. Kif

diga’ gie ndikat, u kkonfermat mill-istess akkuzat, il-pulizija tawh id-
drittijiet tieghu skond il-ligi u kien hu li volontarjament irrifjutahom.
Forsi wasal iz-zmien sabiex id-drittijiet ta’ suspettat jigu verament
protetti in linea mad-direttiva tal-Unjoni Ewropea li ssir mandatorja li
suspettat ikun assistit minn avukat waqt l-interogatorju u jekk ma jridx
ikun hekk assistit ikun hemm dikjarazzjoni maghmula mill-avukat
stess li s-suspettat ma jridx ikun assistit u dan minkejja li gie spjegat
lilu l-import ta” tali assistenza. B’hekk jigi konfermat li s-suspettat
ghazel li ma jkunx assistit minn avukat meta kien jaf bl-importanza ta’
tali assistenza u dan sabiex ikun f'posizzjoni ahjar li jifhem il-letter of
rights tieghu.

Tajjeb pero li jigi nnutat ukoll illi Artikolu 19 tal-iskeda jistipola is-

segwenti:
Effett ta’ dan il-Kodici. In-nuqqas ta’ osservanza ta’ xi wahda
mid-dispozizzjonijiet ta’ dan il-Kodici ma jinvalidax l-istqarrija li
tkun ittiehdet, kemm-il darba dak in-nuqqas ta’ osservanza ma
jkunx ixejjen l-volontarjeta tal-istqarrija. Madankollu, jistghu
jinbdew procedimenti dixxiplinari kontra persuni li ma josservawx
id-dispozizzjonijiet ta’ dan il-Kodici.

Ghaldagstant, ghar-ragunijiet kollha sucitati din il-Qorti qeghda tichad
it-tmien (8) u l-ahhar eccezzjoni preliminari tal-akkuzat, flimkien mal-
eccezzjonijiet preliminari kollha.”

29. Illi jibda biex jinghad illi I-ligi titkellem dwar il-jedd tal-persuna
suspettata bil-kummissjoni ta’ reat li tinghata access ghall-assistenza legali
wagqt it-tehid tal-istqarrija u dan sabiex tgawdi b'mod shih mill-privilegg
kontra l-awto-inkriminazzjoni u mid-dritt taghha ghas-silenzju. Mkien il-ligi
ma tispecifika illi l-interrogatur ghandu joqghod jaghti xi spjegazzjoni bl-
implikazzjonijiet legali dwar l-ezer¢izzju ta’ dan il-jedd jew in-nuqqas tieghu,
kif tajjeb tosserva 1-Qorti Kriminali fis-sentenza appellata. Illi I-Qorti tosserva
illi l-legislatur ghandu jara madanakollu illi ghandha issir emenda ghat-
Tielet Skeda tal-Kapitolu 164 tal-Ligijiet ta” Malta sabiex il-Kodici ta” Prattika

ghall-Interrogazzjoni tal-Persuni Suspettati jkun konformi mal-ligi kif inhi

vigenti llum billi fil-parti fejn l-interrogatur jinghata gwida dwar kif ghandha

tkun it-twiddiba li tinghata lill-interrogat din mhijiex in konformita mal-ligi®.

30. Maghdud dan, jidher mill-aggravju ventilat illi l-appellant ma jilmentax
illi huwa ma nghatax dan iljedd jew inkella li l-istqarrijiet tieghu huma b’xi
mod ivvizzjati b’xi theddid, weghdiet ta’ xi vantagg, jew billi kien imwerwer
jew imbezza’. Anzi mid-Dokument JB3, 1li sar in konformita” ma” dak li
tipprovdi 1-ligi®, jidher illi kienet l-ghazla libera tieghu li jirrifjuta li jkun
assistit minn avukat. Mhux biss, izda ma jidhirx illi matul I-
interrogazzjonijiet li segwew l-appellant f'’xi hin biddel fehmtu, irrinunzja
ghal din ir-revoka taljedd tieghu u talab lil pulizija li jkun assistit minn

avukat.

31. I1li I-QEDB dejjem sahhget illi ir-rinunzja volontarja ghall-assistenza legali
trid tirrizulta illi saret b’'mod informat u intelligenti u b’gharfien shih tal-
konsegwenzi ta’ tali rifjut.

77. In this respect the Court reiterates that neither the letter nor the
spirit of Article 6 of the Convention prevents a person from waiving of his
own free will, either expressly or tacitly, the entitlement to the guarantees

> Twiddiba

I1-persuna li tkun ged tigi interrogata ghandha d-dritt li tirrifjuta milli twiegeb ghal xi mistogsija li ssirilha.

Ghal dawn ir-ragunijiet, qabel ma ssir l-interrogazzjoni ta’ persuna suspettata li tkun ghamlet reat, ghandha
tinghata twissija jew twiddiba f’din il-forma li gejja:

"M’intix obbligat li titkellem sakemm ma tkunx tixtieq li titkellem, imma dak li tghid jista’ jingieb bi prova.".
Meta tkun tapplika r-regola tal-inferenza skont id-dispozizzjonijiet tal-Kodic¢i Kriminali, it-twiddiba ghandha
tkun Kkif gej:

"M’intix obbligat 1i titkellem sakemm ma tkunx tixtieq li titkellem, imma dak li tghid jista’ jingieb bi prova;
madankollu, jekk ma tkun trid tghid xejn jew tonqos milli ssemmi xi fatt, il-Qorti jew il-gudikant jistghu jaslu ghal
regola ta’ inferenza li tammonta ghal prova korroborattiva, jekk matul il-process inti tressaq xi difiza li tkun ibbazata
fug xi fatt li ma tkunx semmejt matul l-interrogazzjoni." — din il-parti tal-ligi Ilum hija abrogata ara artikolu
355AUA(7) tal-Kodi¢i Kriminali.

& Artikolu 355AUA(6) tal-Kodici Kriminali jipprovdi:

Meta |-persuna mizmuma taghzel 1i ma tfittixx assistenza legali I-Pulizija Ezekuttiva, l-uffi¢jal 1i jkun qieghed
jinvestiga jew kull awtorita ohra ghall-infurzar tal-ligi jew awtorita gudizzjarja ghandhom jirrekordjaw dan il-fatt
bil-miktub fil-prezenza ta’ zewg xhieda u malli jsir dan tibda I-interrogazzjoni minnufih. M’ghandux ikun
ammissibbli li I-prosekuzzjoni tikkummenta waqt il-proceduri quddiem il-qorti tal-gustizzja ta’ gurisdizzjoni
kriminali fuq il-fatt li I-persuna suspettata jew akkuzata ma ghazlitx li taghmel uzu mill-assistenza legali waqt li
kienet ged tinzamm taht arrest.



(\Verzjoni bid-divjett)

of a fair trial (see Kwiatkowska v. Italy (dec.), no. 52868/99, 30 November
2000). Howewver, if it is to be effective for Convention purposes, a waiver
of the right must be established in an unequivocal manner and be attended
by minimum safeguards commensurate to its importance (see Sejdovic v.
Italy [GC], no. 56581/00, § 86, ECHR 2006-...; Kolu v. Turkey, no. 35811/97,
§ 53, 2 August 2005, and Colozza v. Italy, 12 February 1985, § 28, Series A
no. 89). A waiver of the right, once invoked, must not only be voluntary,
but must also constitute a knowing and intelligent relinquishment of a
right. Before an accused can be said to have implicitly, through his
conduct, waived an important right under Article 6, it must be shown that
he could reasonably have foreseen what the consequences of his conduct
would be (see Talat Tung v. Turkey, no. 32432/96, 27 March 2007, § 59,
and Jones v. the United Kingdom (dec.), no. 30900/02, 9 September 2003).

78. The Court considers that the right to counsel, being a fundamental
right among those which constitute the notion of fair trial and ensuring
the effectiveness of the rest of the foreseen guarantees of Article 6 of the
Convention, is a prime example of those rights which require the special
protection of the knowing and intelligent waiver standard. It is not to
be ruled out that, after initially being advised of his rights, an accused
may himself validly waive his rights and respond to interrogation.””

32. Illi minn ezami tal-atti jirrizulta illi l-appellant kien mgharraf li kellu dritt
li jkun assistit minn avukat wagqt l-interrogazzjoni. Kien mgharraf ukoll illi I-
avukat seta’ jippartecipa b’'mod attiv u effettiv {'din l-interrogazzjoni. Wara li
gharraf lill-uffi¢jal investigattiv 1i kien qed jirrifjuta 1i jezercita dan il-jedd,
kien infurmat ukoll finalment illi f'’kull waqt matul l-interrogatorju u fil-kors

tal-investigazzjoni huwa seta’ jirrevoka r-rifjut tieghus.

33. Fil-bidu tal-interrogazzjoni, imbaghad, ikkonferma illi nghata id-drittijiet
kollha skont il-ligi u li kien irrinunzja ghal dawn id-drittijiet u dan wara li
ddikjara finalment li fehem li kellu I-privilegg kontra l-awto-inkriminazzjonu
u iljedd ghas-silenzju. Illi finalment kif kemm il-darba affermat minn din il-
Qorti, prova ma titgiesx li hija nammissibbli sakemm ma jkunx hemm xi

dispozizzjoni espressa tal-ligi li tipprekludi l-ammissjoni ta” dik il-prova. Illi

(\Verzjoni bid-divjett)

l-appellat ma jinvoka ebda regola tal-ligi penali li teskludi I-producibilita” tal-
istess stqarrijiet, izda jistrieh unikament fuq il-premessa illi ir-rifjut tieghu
ghall-assistenza legali kienet imsejsa fuq nuqqas ta’ informazzjoni dwar il-
portata ta” dan il-jedd, liema rekwizit ma jemani minn ebda regola ta’ dritt
procedurali penali. Ghal dawn il-motivi I-Qorti ma tara li hemm ebda mottiv
li jista” igieghlha titbieghed mill-konsiderazzjonijiet maghmula mill-Qorti
Kriminali u ghalhekk anke dan l-aggravju qed jkun michud.

Ghal dawn il-motivi, I-Qorti taqta’ u tiddeciedi billi tichad l-appell interpost
mill-akkuzat Adrian Piscopo. Tibghat l-atti lura lil Qorti Kriminali sabiex il-

kaz ikompli jinstema’ skont il-ligi.

[I-Qorti tordna divjet fil-publikazzjoni, fuq il-mezzi tax-xandir u fil-gazzetti

lokali, kif ukoll fuq is-sit uffi¢jali tal-Gustizzja ta” Malta tal-ismijiet tal-minuri.

